
The lav'rock may whistle and sing o'er the lea,

Wi' a' its strains sae rarely;

But when will it bring such music to me,

As the voice o' my ain handsome Charlie.

The tears steal gently down frae my een,

Nae dangers on earth then could fear me:

My heart throbbing beat and I heav'd up a sigh,

When the lad that I lov'd was near me.

Fu' trig wi’ his bonny bonnet sae blue,

And his tartan dress sae rarely;

A heart that was leal and to me ever true,

Was aye in the breast of my Charlie.

His lang quartered shoon, and his buckles sae clear,

On his shoulder was knotted the plaidie;

Naething on earth was to me half sae dear,

As a sight of my ain Highland laddie.

Red was his cheeks and flaxen his hair,

Hanging down on his shoulders sae rarely;

A blink o' his ee wi' a smile banish'd care,

Sae handsome then was my Charlie.

My laddie, ohon was the flower o' them a',

For the loss of my mate I am eerie;

For when that the pibroch began for to blaw,

'Twas then that I lost my dearie.

But waes me alas, wi' their slaughter and war,

'Twas then that he gaed awa fairly;

And broad is the sea now that parts me afar,

Frae the love o' my ain handsome Charlie.

Ance my hours wi' pleasure was blest,



But now they are dull and eerie;

